
დანართი 1
სადოქტორო დარგობრივი სასემინარო ნაშრომის  სტრუქტურა და მის მიმართ წაყენებული მოთხოვნები

I. სასემინარო ნაშრომის  სტრუქტურა. სასემინარო ნაშრომი  შედგება შემდეგი პუნქტებისაგან: 

1. თავფურცელი; 

2. ანოტაცია; 

3. შინაარსი (სარჩევი); 

4. შესავალი; 

5. ტექსტის ძირითადი ნაწილი  (ტექსტის სტრუქტურა შეიძლება შედგებოდეს შემდეგი ნაწილისგან: შესავალი, კვლევის მეთოდოლოგია, ტექსტის ძირითადი ნაწილი, შედეგები/მონაცემები);

6. დასკვნები და რეკომენდაციები; 

7. გამოყენებული ლიტერატურის ბიბლიოგრაფიული ნუსხა; 

8. დანართები. 

თავფურცელი (სატიტულო ფურცელი)   ივსება ქვემოთ მოყვანილი წესის მიხედვით: 
· ზემოთ უნდა მიეთითოს უმაღლესი სასწავლო დაწესებულების სრული დასახელება, სადაც შესრულდა სასემინარო ნაშრომი; 

· შემდეგ ქვევით 2–3 სმ–ის დაშორებით იწერება დოქტორანტის  სახელი და გვარი (სახელობით ბრუნვაში), (შრიფტის ზომა: 16);

· შუა ნაწილში იწერება სასემინარო ნაშრომის თემის დასახელება (შრიფტის ზომა: 16); (მას არ მიეწერება სიტყვა „თემა“ და ბრჭყალებში ჩასმას არ საჭიროებს); 

· სათაურის შემდეგ იწერება სადოქტორო საგანმანათლებლო პროგრამის დასახელება (შრიფტის ზომა: 14);

· თავფურცელის მარჯვენა ქვედა მხარეს იწერება სასემინარო ნაშრომის ხელმძღვანელის   სახელი, გვარი, აკადემიური ხარისხი,  აკადემიური თანამდებობა;

· სულ ქვემოთ შუა ნაწილში იწერება სასემინარო ნაშრომის შესრულების ადგილი (ქალაქი) და წელი (სიტყვა „წელის“ გარეშე).

ანოტაციაში  აისახება სასემინარო ნაშრომის მოკლე შინაარსი (დაახლოებით 200 სიტყვის ოდენობით).   
შინაარსი (სარჩევი)   ასახავს სასემინარო ნაშრომის სრული ტექსტის ყველა თავის და პარაგრაფის ზუსტ დასახელებას, თანმიმდევრულად, მათი გვერდების ნომრის მარჯვენა მხარეს მითითებით. გვერდების ნუმერაცია უნდა დაიწეროს სარჩევის მომდევნო გვერდიდან თავფურცელის, ანოტაციის და შინაარსის გვერდების რაოდენობის გათვალისწინებით. 

შესავალი    წარმოადგენს ნაშრომის ზოგად ნაწილს, რომელშიც უნდა აისახოს შემდეგი:

· თემის აქტუალობა;

· სასემინარო ნაშრომის მიზანი და ამოცანები;

· პრობლემის ფორმულირება;

· საკითხის შესწავლისათვის გამოყენებული მეთოდი/მეთოდები;

· საკითხის შესწავლისას გამოყენებული ძირითადი წყაროების მოკლე მიმოხილვა.

შესავლის მოცულობა, სასურველია, არ აღემატებოდეს 2–3 გვერდს. 

ტექსტის ძირითადი ნაწილი.  ძირითადი ტექსტი უნდა დაიყოს თავებად (პარაგრაფებად). თავები გადაინომრება თანმიმდევრულად.  პარაგრაფებს დაესმის თავისა და პარაგრაფის ნომრები. თავის დასახელება იწერება 16–იანი ზომის შრიფტით. ტექსტი შეიძლება მოიცავდეს 3–4 თავს, თითოეული თავი კი  2–3 პარაგრაფს.  ყველა გვერდი უნდა დაინომროს თანმიმდევრობით, დაუშვებელია თავისუფალი სივრცის ან გვერდის დატოვება. ამასთან, შესავალი, თითოეული თავი და დასკვნა  უნდა დაიწყოს ახალი ფურცლიდან, ხოლო ქვეთავები მიებას. 
დასკვნები და რეკომენდაციები  წარმოადგენს სასემინარო ნაშრომის ძირითადი თეორიული და პრაქტიკული შედეგების ნაწილს. აქვე უნდა ჩამოყალიბდეს   შესაბამისი რეკომენდაციები.

გამოყენებული ლიტერატურის მიმართ გასათვალისწინებელია შემდეგი  მოთხოვნები: 

· ლიტერატურის ნუსხა წარმოდგენილი უნდა იყოს ანბანური თანმიმდევრობით (ჯერ ქართულ, შემდეგ უცხოურ ენებზე);

· წიგნის ან მონოგრაფიის მითითებისას საჭიროა დასახელდეს ავტორის გვარი და ინიციალი, ნაშრომის სახელწოდება, გამოცემის ქალაქი,  გამომცემლობა, წელი;

· სამეცნიერო სტატიის მითითებისას უნდა დასახელდეს ავტორის გვარი, ინიციალი, ნაშრომის სახელწოდება, სამეცნიერო ჟურნალის სახელწოდება, წელი, ტომი/ნომერი, საწყისი და ბოლო გვერდები;

· ტექსტში გამოყენებული საილუსტრაციო მასალა (ცხრილები, დიაგრამები, სურათები, სქემები) უნდა გადაინომროს. მაგალითად, ნაშრომის თავის ნომერი და ცხრილის ნომერი უნდა მიეთითოს ასე:   2.1, 2.2 და ა.შ.

სასემინარო ნაშრომის ტექსტში გამოყენებული კონკრეტული ნაშრომის მითითებისას და ავტორისეული მოსაზრების დაფიქსირებისას მრგვალ ფრჩხილებში უნდა ჩაიწეროს მისი ინიციალი, გვარი და ნაშრომის გამოქვეყნების წელი. მაგალითად,  (დ. უზნაძე 1998).

ტექსტში გამოყენებული ციტატების ბოლოს კვადრატულ ფრჩხილებში უნდა მიეთითოს ავტორის  ინიციალი, გვარი, წელი და გვერდი. მაგალითად,   [დ. უზნაძე 1998: 6]. მოკლე ციტატა (არაუმეტეს სამი სტრიქონი) უნდა იყოს მთლიანად ტექსტში ჩართული, იტალიკით, ბრჭყალებში. გრძელი ციტატა (სამ სტრიქონზე  მეტი) - ტექსტიდან აბზაცით გამოყოფილი, იტალიკით.
ტექსტში გამოყენებული ფორმულებიდან უნდა გადაინომროს მხოლოდ ის, რომელთა მითითებაც ხდება შემდგომში. ფორმულების აღმნიშვნელი ნუმერაცია  გამოისახება არაბული რიცხვებით.  მაგალითად,  (4.5),  რაც ნიშნავს მე–4 თავის მე–5 ფორმულას. 

შენიშვნები და დამატებითი ინფორმაცია სქოლიოების სახით, საჭიროების შემთხვევაში, დაერთვის თითოეული გვერდის ბოლოს უწყვეტი ნუმერაციით. შენიშვნების/სქოლიოების  შრიფტის ზომაა 10.

დანართებში  მოცემულია დამატებითი ინფორმაცია  ცხრილების, ნახაზების,  გრაფიკების, სქემების, დიაგრამების  და სხვათა სახით.
II. ტექსტის დაკაბადონების წესი:

1. ტექსტი აკრეფილი უნდა იყოს A4  (297X210 მმ) ზომის სტანდარტულ ფურცელზე (80 გ/მ2 სიმკვრივის ქაღალდზე);

2. შრიფტის სახე - Sylfaen; 
3. ტექსტის შრიფტის ზომა - 12;

4. თავების/ქვეთავების შრიფტის ზომა - 16/14;

5. გვერდების ნომრებისა და სქოლიოს შრიფტის ზომა  - 10;

6. სტრიქონებს შორის მანძილი -1,5 ინტერვალი;

7. დაშორება გვერდებიდან - 2 სმ;

8. ნაშრომის მოცულობა შეიძლება მერყეობდეს შემდეგ საზღვრებში:   არანაკლებ 30 გვერდიდან  (60000 ასო-ნიშანი) არაუმეტეს 35 გვერდამდე  (70000 ასო-ნიშანი), დანართების გარეშე.  

III. ეთიკური ნორმების დაცვა და პლაგიატი. სასემინარო ნაშრომი უნდა შესრულდეს  ეთიკის ნორმების დაცვით.  განსაკუთრებით მნიშვნელოვანი ეთიკური საკითხია ინფორმაციის ან კვლევის შედეგების გაყალბება (არსებული მონაცემების ფაბრიკაცია ან რეალური შედეგების შეცვლა). სასემინარო ნაშრომში სხვათა მოსაზრებების, ფრაზებისა და წინადადებების გამოყენება  არასათანადო წესებით (ლიტერატურული წყაროს მითითების გარეშე)  წარმოადგენს პლაგიატს.
დანართი 2
 სადოქტორო დარგობრივი სემინარის შეფასების უწყისი
დოქტორანტის სახელი და გვარი:  ---------------------------------------------------------------------
ფაკულტეტი:   --------------------------------------------------------------------------------------------
სადოქტორო პროგრამის სახელწოდება:  --------------------------------------------------------------
სადოქტორო სემინარის ნაშრომის დასახელება:   --------------------------------------------------------------------------------------------------------------------------------------------------------------------
სემინარის ხელმძღვანელის აკადემიური თანამდებობა, სახელი და გვარი: ---------------------------------------------------------------------------------------------------------------------------------------
	#
	სასემინარო ნაშრომი


	მაქსიმალური ქულა
	შეფასება

	1
	ნაშრომის ფორმალური მხარე
	10
	

	2
	ნაშრომის შინაარსობრივი მხარე
	50
	

	3
	სასემინარო ნაშრომის ვერბალური მხარე და დისკუსიაში მონაწილეობა
	30
	

	4
	სემინარის ტექნიკური და ვიზუალური მხარე
	10
	

	                                    სულ
	100
	


კომისიის წევრები:
----------------------------------------------------------------------------------------------------------------
დოქტორანტის სამეცნიერო ხელმძღვანელი: ----------------------------------------------------------
შევსების თარიღი:    ---------------------------------------------------------------------------------------
ივანე ჯავახიშვილის სახელობის თბილისის სახელმწიფო უნივერსიტეტი


2

